
PRIM" AWLA

ONOR. IMHALLEF
JOSEPH R. MICALLEF

Seduta tat-22 ta' Novembru, 2012

Citazzjoni Numru. 1017/1998/1

GUILLAUMIER INDUSTRIES LIMITED u b’degriet tal-31
ta’ Lulju, 2007, il-kumpannija Guillaumier Limited assumiet
l-atti tal-kawza

VS

TAORMINA HOLDINGS LIMITED ¢§ja Taormina Estates
Limited, korrezzjoni awtorizzata b’degriet tat-23 ta’ April,
2003

[I-Qorti:

Rat |-Att tac-Citazzjoni mressaq fit-13 ta’ Mejju, 1998, li
bih u ghar-ragunijiet hemm imfissra, I-kumpannija attrici
talbet li I-Qorti (i) tikkundanna lill-kumpannija mharrka
thallasha s-somma ta’ tnejn u ghoxrin elf tliet mija u

hamsa u sittin lira Maltija (Lm 22,365)" li tirrapprezenta |-
prezz ta’ xoghol ta’ twahhil ta’ twieqi tal-aluminju u ta’
hgieg, maghdud il-prezz tal-materjal, liema xoghol sar
b’appalt fug talba nnifisha tal-istess kumpannija mharrka
fl-istabiliment “Day-to-Day Centre”, fi Triq il-Wied, I-
Imsida. Talbet ukoll I-ispejjez u I-imghaxijiet legali b’sehh
minn dak inhar li nghata x-xoghol;

Rat in-Nota tal-E¢¢ezzjonijiet imressqa mill-kumpannija
mharrka fl-20 ta’ Ottubru, 1998, li biha laqghet ghall-
azzjoni attrici billi, b’'mod preliminari, qalet li I-azzjoni attrici
nbdiet gabel waqtha billi l-istess attri¢i ghadha ma temmitx
l-appalt li tgabbdet taghmel. Fil-mertu lagghet billi qalet li
t-talba attrici ma jmisshiex tintlaga’ ghaliex I-attrici ma
wettqitx xogholha kif miftiehem bejn il-partijiet, minbarra li
I-bicca I-kbira mix-xoghlijiet moghtija ma kinux accettabbli
ghaliex intuza materjal inferjuri u mhux tal-kwalita’
miftehma, u billi x-xoghol ma nhadimx kif jitolbu s-sengha
u l-arti, kif stgarret maghha l-istess kumpannija attrici.
Minbarra dan, ziedet tghid li I-attri¢i diga’ thallset aktar
minn kemm jisthoqqilha u ghalhekk it-talba ghal aktar hlas
m’hijiex tajpa. Temmet tghid li tant ix-xoghol moghti mill-

attrici sar hazin, li l-ecCipjenti garrbet hsarat u danni
sostanzjali li jwassluha biex tressaq il-Kontro-talba
taghha;

Rat il-Kontro-talba mressga mill-kumpannija mharrka
flimkien man-Nota tal-E¢¢ezzjonijiet taghha li biha, u ghar-
ragunijiet hemm imfissra, talbet li [-Qorti (i) ssib i I-
kumpannija attri¢i rikonvenzjonata tahti lejha ghad-danni
minnha mg@arrba minhabba li nagset li twettaq dak kollu i
kienet intalbet taghmlilha, minhabba |i nagset li thares il-
ftehim bejniethom, minhabba |i ma tatx xoghol skond kif
jitolbu s-sengha u l-arti, ghax inqdiet b’materjal inferjuri,
tat xoghol difettuz u mimli hsarat; (ii) tillikwida d-dannu
mg@arrab minnha minhabba n-nuqqasijiet tal-attrici; u (iii)
biex tikkundannaha thallasha dawk id-danni kif likwidati.
Talbet ukoll I-ispejjez u I-imghaxijiet legali;

! Li jgibu €52,096.44 fi flus tal-lum

Pagna 2 minn 15
Qrati tal-Gustizzja



Kopja Informali ta' Sentenza

Rat li I-kumpannija attrici rikonvenzjonata ma ressqgetx
Nota tal-E¢cezzjonijiet ghall-Kontro-talba tal-kumpannija
mharrka;

Rat id-degriet taghha (diversament presjeduta) tad-19 ta’
Jannar, 1999%, li bih ordnat lill-kumpannija mharrka
tressaq nota fl-atti tal-kawza biex tghid liema kienu x-
xoghlijiet li hija tghid li kien ghad fadal X’isiru u liema kienu
x-xoghlijiet li hija tghid li saru hazin;

Rat in-Nota mressga mill-kumpannija mharrka waqt is-
smigh tal-21 ta’ Mejju, 1999°, bit-taghrif li kienet intalbet
taghti fid-degriet tad-19 ta’ Jannar, 1999;

Rat id-degriet taghha (diversament presjeduta) tas-17 ta’
Novembru, 1999* Ii bih hatret Il Joseph Scerri bhala
espert tekniku, u d-degriet tas-6 ta’ April, 2001°, i bih
inhatret |-Avukat Michelle Pace bhala perit legali biex
tghin lill-espert tekniku;

Rat ir-Relazzjoni mressga mill-Perit Tekniku fl-4 ta’
Novembru, 2002°, u minnu mahluf waqt is-smigh tal-24 ta’
Frar, 2004;

Semghet ix-xhieda mressga mill-partijiet dwar I-azzjoni
ewlenija u dik rikonvenzjonali;

Semghet it-trattazzjoni tal-gheluq tal-avukati tal-partijiet;
Rat I-atti kollha tal-kawza;
Rat id-degrieti taghha li bihom halliet il-kawza ghas-

sentenza,

Ikkunsidrat:

% Pag. 17 tal-process

% Pagg. 19 — 20 tal-process
* Pag. 27 tal-process

® Pag. 32 tal-process

® Pagg. 61 — 2 tal-process

i din hija azzjoni ghall-hlas ta’ prezz ta’ xoghlijiet
imwettqga fappalt, b’azzjoni rikonvenzjonali ghal-
likwidazzjoni u I-hlas tad-danni minhabba t-twettiq hazin u
tard tal-istess appalt. Il-kumpannija attrici appaltatrici
gieghda titlob il-hlas ta’ somma li tirrapprezenta |-bilan¢
tal-prezz ta’ xoghol ta' twahhil ta’ aperturi u hgieg fi
stabiliment tal-kumpannija mharrka appaltanti, izda din
gieghda tghid li dak mitlub m’ghandux jithallas ghaliex
mhux biss il-kumpannija attri¢i gabitilha xoghol hazin,
imma talli damet ma wettqet dak li tgabbdet taghmel,
b’'mod li kkawzatilha hsara u dannu ghaliex ma setghetx
tiftah I-istabiliment meta kien mahsub li jsir dan. |I-
kumpannija attrici twarrab I-azzjoni rikonvenzjonali
(ghalkemm baqghet ma ressqet gatt formalment Nota tal-
Eccezzjonijiet ghall-Kontro-Talba) billi tghid li la huwa
minnu li tat xoghol hazin u lanqas kienet tahti hija bl-ebda
mod ghad-dewmien, li ghalih tahti biss il-kumpannija
mharrka rikonvenjenti;

i I-fatti li johorgu mill-atti tal-kawza juru li I-kumpannija
mharrka (aktar ’il quddiem imsejha “Taormina”) kienet sid
ta’ sit li kienet gieghda tibni fi Triq il-Wied, fl-Imsida,
mahsub biex jintuza bhala stabiliment kummercjali;

lli xi Zzmien matul 1-1993, Taormina talbet lill-kumpannija
attrici (aktar il quddiem imsejha “GL") taghtiha stima ghal
xoghlijiet ta’ tqeghid ta’ aperturi tal-aluminju u twahhil ta’
hgieg fil-binja msemmija. Wara li ma kenitx intlagghet |-
ewwel stima min-naha ta’ Taormina, GL baghtet stima
riveduta fNovembru tal-istess sena’. ll-prezz kollu tax-
xoghol mitlub, wara t-tnaqqgis ta’ skont, kellu jitla’ ghal
tlieta u erbghin elf lira Maltin (Lm 43,000), li wiehed u
ghoxrin elf u hames mitt lira (Lm 21,500) minnhom
kellhom jithallsu minn Taormina bhala depozitu sa tmiem
dik is-sena, u I-bilan¢ jithallas b’rati ta’ elfejn lira Maltin
(Lm 2,000) kull xahar bla mghax (imma b’Zieda ta’ tnejn
fil-mija (2%) bhala “bank charges”). Fil-15 ta’ Novembru,
1993, Taormina hallset akkont ta’ hamest elef lira Maltin
(Lm 5,000) bhala parti mid-depozitu msemmi;

" Dok “A”, fpagg,. 14 — 6 tal-process

llli x-xoghol kellu jinghata fi Zzmien ta’ mhux aktar minn
tmien (8) gimghat mill-konferma tal-ordni u I-hlas tad-
depozitu. Taormina tghid li x-xoghol beda jitwettaq aktar
minn xi sitt (6) xhur wara li sar il-ftehim, kien ged jitmexxa
l-ewwel taht supervisor wiehed mibghut minn GL, i
mbaghad inbidel, u wara tkompla taht iehor u li I-bieb
ewlieni tad-dhul kien |-ahhar bi¢éa xoghol li twahhlet®.
Meta Taormina accettat I-istima riveduta ta’ GL, ix-xoghol
tal-bini kien ghadu ghaddej u l-art ma kenitx ghadha
¢¢angata bil-madum li kellu jitgieghed fil-post;

llli filwaqt li s-servizz tal-ilma ghall-post iddahhal fil-25 ta’
Marzu, 1994°, l-ewwel kont tal-konsum tad-dawl inhareg
mill-Korporazzjoni fMejju tal-1995' u aktar tard dik is-
sena nbidel il-meter ghal wiehed three-phase f'Dicembru
tal-istess sena'’;

lIli waqt li kien ged jitgieghed ix-xoghol, rapprezentant ta’
Taormina wera li xi xoghol ma kienx tajjeb, u gibed I-
attenzjoni tal-haddiema ta’ GL dwar tixlif li kien hemm
fuhud mill-folji tal-hgieg li kien qged jitgieghed mal-gafas
tal-aluminju li GL wahhlet fil-post. Wara li ntemm ix-
xoghol, Taormina Imentat minn xoghlijiet li bagghu ma
sarux jew li kellhom jissewwew u mill-hsara li hija darrbet
minhabba  d-dewmien®?. F'Settembru  tal-1994"°,
Taormina baghtet protest gudizzjarju lil GL biex titlobha
ttemm sewwa x-xoghol li kienet gqabbditha taghmel u i
tersaq ghal-likwidazzjoni tad-danni li hija garrbet
minhabba d-dewmien;

lIli ghall-bidu l-istabiliment beda jintuza parti minnu ghall-
bejgh taz-zraben'. Wara, twaqqgfet kumpannija bl-isem
ta’ Day-to-Day Limited li kriet il-post minghand Taormina u
hasbet biex il-post tuzah bhala discount store. Taormina
kienet l-azzjonista ewlenija tal-imsemmija kumpannija

8 Xhieda ta’ Giosue’ Gaugi 2.11.2004, fpagg. 77 — 80 tal-process
° Dok “JCA1”, fpag. 150 tal-process

Dok “EM1”, Fpag. 166 tal-process

1 Xhieda ta’ Eric Montfort 12.7.2007, fpag. 171 tal-process

2 Dokti “TE1” u “GG2”, fpagg. 20 u 76 tal-process

2 Dok “GG1”, fpagg. 74 — 5 tal-process

14 Xhieda ta’ Godwin Falzon 17.6.2005, fpag. 92 tal-process

b’disgha u disghin punt disgha u disghin fil-mija (99.99%)
tal-ishma taghha™;

lIli fOttubru tal-1995, GL baghtet ittra uffi¢jali lil Taormina
titlobha thallas il-bilan¢ mitlub u, billi baga’ ma sarx hlas,
fethet din il-kawza fMejju tal-1998. F'Marzu tal-1999°,
Taormina bieghet il-post lil Price Club (Birkirkara) Limited;

lIli ghal dak li jirrigwarda I-konsiderazzjonijiet ta’ xejra
legali li jolgtu lil dan il-kaz, jidher li jkun aktar ghaqli li I-
Qorti tistharred l-ewwel il-kwestjonijiet imganglin minn
Taormina, u dan kemm fl-e¢cezzjonijiet taghha u wkoll fl-
azzjoni rikonvenzjonali taghha. Dan qieghed jinghad
ghaliex is-soluzzjoni tal-imsemmija kwestjonijiet
tiddetermina mhux biss jekk humiex misthoqqga, izda
tiddetermina wkoll jekk I-azzjoni attri¢i hijiex tajba u saritx
fwaqtha;

lIli Taormina tistrieh fid-difiza taghha fuq in-nuqgas ta’
twettiq tal-appalt min-naha ta’ GL u dan kemm minhabba
I-kwalita’ tax-xoghol moghti minnha u kemm ukoll
minhabba d-dewmien biex inghata x-xoghol ordnat,
imgabbel mal-weghda ta’ meta kellu jinghata skond il-
ftenim. Fit-talba rikonvenzjonali taghha, Taormina timmira
ghal-likwidazzjoni u [|-hlas tad-danni minhabba dak I-
allegat inadempiment ta’ GL;

i ghal dak li jirrigwarda l-ilment tan-nuqgas ta’
twettiq, Taormina tilminta kemm |i xi xoghol imwieghed
baga’ ma nghata qatt u kif ukoll li xoghol moghti ma sarx
tajjeb. Dwar tal-ewwel hija ssemmi tliet hwejjeg: (a) “Certi
corners mhux miksija”; (b) “lock, xambrelli u sealer (Bieb
ta’ barra)’; u (¢) “marine plywood fparti mid-Drive-in”.
Dwar tat-tieni, hija tilmina minn dawn in-nuqqgasijiet: (i)
hgieg imtajjar (“hemm xi hamsa minnhom f'qaghda hazina
ferm”); (ii) hgieg imgieghed mhux livellat wahda mal-ohra
imma li jistghu jitrangaw; (iii) hgiega wahda fuq il-facc¢ata li
hija akbar mid-dags li jiflah igorr il-post fejn tqieghdet; (iv)
uzu hazin tas-sistema tal-issiggillar tal-hgieg bi dhul tal-
iIma tax-xita minn barra; u (v) t-tnehhija u t-twahhil mill-

* Dok “DTD1", fpag. 194 tergo tal-process
'8 Dok “3”, fpagg. 124 sa 133 tal-process

gdid ta’ panew immejjel fid-drive-in. Ma' dawn,
naturalment, Taormina zzid I-ilment tad-dewmien i
ssemma aktar gabel,

llli d-difiza ta’ Taormina jidher li tinkludi fiha I-istennija li
GL ittemm dak i ma wettqitx, kif inhu mahsub fl-artikolu
1069(1) tal-Kodi¢i Civili, u li ttejjeb dak li ghamlet hazin;

[l meta tigi biex tqis dawn I-ilmenti, I-Qorti taghraf li n-
nuggas ta’ twettiq ta’ obbligazzjoni kuntrattwali iggib fis-
sehh |-effetti “sekondarji” tal-istess obbligazzjoni — jigifieri
l-effett li min jonqos li jwettaqg dak li ntrabat ghalih irid
jaghmel tajjeb ghad-danni li tkun garrbet il-parti li maghha
kien intrabat*’;

lIi meta parti tkun intrabtet li twettag xi haga u ma
ttemmhiex, il-parti |-ohra (jigifieri, I-kreditur tal-
obbligazzjoni) tista’ tinghata s-setgha li twettagha hi bi
spejjez ta’ min ikun naqasha (jigifieri, d-debitur tal-
obbligazzjoni)'®. Kreditur ta’ obligazzjoni li haddiehor ikun
intrabat mieghu i jwettaq, u dan jonqos li jwettagha,
ghandu l|-ghazla li jishaq mad-debitur tal-obbligazzjoni i
jwettaq dak li ntrabat li jaghmel*® u, fkaz li l-adempiment
ma jkunx ghadu jista’ jsir aktar, li jitlob il-hlas tad-danni
m@arrba minhabba dak in-nuggas®, liema danni jissarrfu
fit-telf li I-kreditur ikun garrab u fil-gligh li jkun imtellef
minhabba l-inadempiment®*;

llli d-danni mahsuba mil-ligi ghan-nuqgas ta’ twettiq ta’
obbligazzjoni jew ghat-twettiq tardiv taghha huma t-telf
imgarrab mill-kreditur u/jew il-gligh imtellef, sakemm
jintwera li tali telf jew tali gligh imtellef ikunu |-effett
immedjat u dirett tan-nuggas tat-twettiq tal-obbligazzjoni®.
Fejn in-nuqqas ta’ twettiq ma jkunx gej minn ghamil doluz
tad-debitur, id-danni mgarrbin mill-kreditur li huwa obbligat
jaghmel tajjeb ghalihom huma dawk |i basar jew wiehed

7 Art. 1125 tal-Kap 16

'8 Art. 1127 tal-Kap 16

19 p A 13.12.1952 fil-kawza fl-ismijiet Galea vs Calleja (Kolez. Vol: XXXVL.ii.578)

2 Kumm. 13.2.1952 fil-kawza fl-ismijiet Petroni vs Petroni noe (Kollez. Vol: XXXVL.iii.629)
2L Art. 1135 tal-Kap 16

2 Art. 1137 tal-Kap 16

sata’ jobsor li jiggarrbu fiz-zmien tat-twettiq tal-
obbligazzjoni®*;

[lli huwa stabilit ukoll li meta n-nuggasijiet fit-twettiq ta’
hatra ma jkunux sostanzjali, I-appaltatur ma jistax jitgies
inadempjenti, imma jibga’ obbligat li jaghmel tajjeb in-
nuggas jew jacéetta tnaqqis fdak li jisthogqlu jithallas®.
|Izda  fejn in-nuqqgas ikun wiehed gawwi, ma jkun
jisthoqqglu I|-ebda hlas u jgib mieghu s-sanzjonijiet
mahsuba mil-ligi, u I-fatt li I-appaltant ikun wettaq xi hlas
jew sahansitra |-hlas kollu tal-prezz miftiehem® ma
jwassalx biex I-appaltatur jitgies li jkun wettaq appalt meta
mi¢-cirkostanzi jkun jidher li dan m’huwiex il-kaz*°;

lIli kull meta wiehed jintrabat li jwettaq obbligazzjoni huwa
mistenni li jaghmel dan bl-ghaqal ta’ missier tajjeb tal-
familja®’. Dan ghaliex, ukoll fejn id-debitur ma jkunx mexa
b’mala fidi, huwa jrid jaghmel tajjeb ghal kull dannu li
jgarrab il-kreditur tal-obbligazzjoni kemm dwar in-nuqqgas
ta’ twettiq tar-rabta u kif ukoll dwar id-dewmien fl-
ezekuzzjoni®. B’mod partikolari, |-appaltatur irid iwettaq
il-hatra moghtija lilu bil-hsieb li x-xoghol konsenjat ikun ta’
fejda ghall-appaltant u juri ghaqal li jassumi s-sens ta’
professjonalita’ teknika u hila li I-istess appaltatur irid juri
billi jhares f’kull waqt il-kawteli u I-metodi Ii jitolbu minnu s-
sengha u l-arti partikolari, u billi fkull waqgt izomm kontroll
attent u xieraq ta’ dak li jkun gieghed jaghmel jew qabbad
lil haddiehor jaghmel fismu®;

llli biex appaltatur jista’ jtaffi jew jehles ghal kollox minn
dawn l-effetti, id-debitur irid juri li n-nuqgas ta’ twettiq tal-
obbligazzjoni jew id-dewmien fit-twettiq taghha fiz-zmien
miftiehem kienu I-kawza ta’ haga barranija li huwa ma
kienx jahti ghaliha, bhal fil-kaz ta’ accident jew forza
magguri®.  Jista’ juri wkoll li I-htija nuqgas ta’ twettiq
kienet gejja mill-imgiba nnifisha tal-kommittent;

2 Art. 1136 tal-Kap 16

2 p.A. MCC 9.4.1968 fil-kawza fl-ismijiet Anglu Busuttil vs Pio Fedele et (mhix pubblikata)

% p A, 8.2.1957 fil-kawza fl-ismijiet Zarb vs Agius (Kollez. Vol: XLL.ii.892)

% App. Inf. 28.1.2008 fil-kawza fl-ismijiet Selective Quality Letting Ltd vs Mall Systems Ltd

T Art. 1132(1) tal-Kap 16

%8 Art. 1133 tal-Kap 16

2 Ara App. Inf. PS 15.7.2009 fil-kawza fl-ismijiet Tal-Franéiz Construction Ltd et vs Anglu Zarb
%0 Art.1134 tal-Kap 16

llli din id-difiza m’hija xejn ghajr dik maghrufa bhala non
rite adimplendi contractus li, maghquda mal-e¢¢ezzjoni I-
ohra tal-impossibilita’ tat-twettiq tar-rabta kuntrattwali,
jitfghu fuq il-parti kontraenti eccipjenti I-piz li jippruvaw li
dak minnha allegat gara tassew;

i huwa moghti lil parti fkuntratt li tilga’ bid-difiza tal-
inadempiment ghat-talba tal-hlas maghmula mill-parti |-
ohra, li hija maghrufa bhala I-exceptio non rite adempleti
contractus. Din |-e¢¢ezzjoni tista’ titqajjem fkull kuntratt
bilaterali jew sinallagmatiku u hija mahsuba li twaqgga’ I-
azzjoni avversarja mibdija minn min huwa nnifsu ma kienx
wettaq dak li ntrabat ghalih fl-istess kuntratt®. Fejn
ecctezzjoni bhal din tirrizulta misthoqqga, I-parti mharrka
tikseb I-gharfien gudizzjarju (b’sehh lura minn dak inhar li
I-parti attri¢i tkun nagset milli twettaq il-parti taghha) li hija
tista’ tissospendi I-ezekuzzjoni tar-rabtiet taghha sakemm
il-parti I-ohra attri¢i tibga’ inadempjenti®’;

llli, madankollu, huwa mghallem u acc¢ettat ukoll li biex
dan jista’ jsir, jrid jintwera li min jirrezisti I-hlas ma kienx
huwa nnifsu inadempjenti f'xi haga li kellu jaghmel tant |-
istess kuntratt. Kemm hu hekk, il-prinCipju li inademplenti
non est ademplendum, jinbena fuq il-presuppost li min
jonqos li jwettaq dak li jkun intrabat bih fkuntratt ma jistax
iwaqqa’ l-istess kuntratt fuq il-kawzali tal-inadempiment
tal-parti l-ohra®. Minbarra dan, biex dik I-eééezzjoni tista’
tintlaga’ jehtied jintwera li (a) I-inadempiment tal-parti
attrici trid tikkonsisti fi ksur ta’ rabta li hija parti integrali
mill-ftehim; (b) li dak il-ksur trid tkun tassew tanti ghalih il-
parti attrici; u (¢) hemm proporzjonalita’ bejn in-nugqgasijiet
tal-partijiet, jigifieri li dak in-nugqqgas allegat fil-parti attrici
jkun ta’ ¢erta toqol meta mqgabbel man-nuqqgas tar-rabta
tal-parti mharrka®*;

llli dwar jekk kienx minnu li l-appaltatur ikun tassew sab
ma’ wiccu ¢irkostanzi lil hinn mir-rieda u mis-setgha tieghu

1 App. Kumm. 12.3.1965 fil-kawza fl-ismijiet Aquilina utrinque (Kollez. Vol: XLIX.i.518)

% App. Inf. PS 15.1.2010 fil-kawza fl-ismijiet Siggiewi Basketball Club vs Michele Peresso Ltd.

% App. Civ. 3.6.1938 fil-kawza fl-ismijiet Muscat vs Attard et (Kollez. Vol: XXX.i.155)

% Ara App. Civ. 29.10.2010 fil-kawza fl-ismijiet Nazzareno Vassallo et noe et vs Dr. Michael
Caruana et noe

li zZammewh milli jaghti fiz-zmien miftiehem ix-xoghol kollu
ordnat, din il-Qorti tgis li biex jista’ jinghad li parti
kontraenti titgieghed fl-impossibilita’ li twettaq dak li tkun
intrabtet bih, irid jirrizulta li, wara li jkun sar il-ftehim, tkun
inhalget Cirkostanza fizika, materjali jew guridika li tolqot
direttament in-negozju obbligatorju®;

lIli meta parti fkuntratt tonqos li twettaq dak li ntrabtet bih,
trid thallas lill-parti I-ohra d-danni. Hawhekk jidhlu fis-sehh
id-dispozizzjonijiet tal-artikoli 1640(3), 1125 u 1135 tal-
Kodici Civili, li Ikoll jitgiesu bhala l-effetti “sekondarji” tal-
obbligazzjoni li ssemmew aktar gabel f'din is-sentenza;

llli jkun xieraq li wiehed izomm quddiem ghajnejh i
ladarba d-danni mitluba huma ta’ sura kuntrattwali, I-ghan
taghhom irid ikun dak li jaghmlu tajjeb ghall-hsara Ii I-parti
kontraenti mg@arrba turi |i batiet minhabba I-ksur
kuntrattwali tal-parti I-ohra, u m’ghandhomx ikunu ghodda
ta’ piena kontra dik il-parti inadempjenti u langas
okkazjoni ghall-parti mgarrba li tistaghna bi hsara tal-parti
inadempjenti®®. B’mod partikolari, min, minhabba ksur ta’
rabta kuntrattwali li jkun dahal ghaliha, jsir responsabbili
ghall-hlas tad-danni lill-parti I-ohra jrid jaghmel tajjeb ghal
kull dannu |li ragonevolment jitgies konsegwenti
direttament ghal dak in-nuqgas®’, filwaqt li l-istess parti
mgarrba ghandha d-dmir li tiehu I-passi mehtiega biex
tnaqgas kemm jista’ jkun dak id-dannu jew tal-angas ma
taghmlux aghar’®;

llli fis-sewwa jrid jinghad li fil-kaz tal-lum ma jirrizultax li
kull xoghol li ghamlet GL kien ghal xejn jew minghajr siwi
ghal Taormina. Izda ma hemmx dubju langas i xi
nuqgasijiet fix-xoghol moghti kien hemm. Dan I-gharfien
jidher li nghata minn GL innifisha meta, rinfac¢ata bl-
ilmenti ta’ Taormina, intrabtet li taghmel xoghol rimedijali.
L-istess gharfien hareg ukoll mill-fehma tal-perit tekniku
mahtur mill-Qorti. Dan, wara |i ra fuq firxa ta’ zewg

* App. Inf. 20.2.2008 fil-kawza fl-ismijiet Emanuel Bonello vs Joseph Cutajar

% App. Kumm. 15.12.1952 fil-kawza fl-ismijiet Calleja noe vs Mamo pro et noe (Kollez. Vol:
XXXIV.i.367)

% pP.A. PS 23.4.2010 fil-kawza fl-ismijiet Joseph Dalli et vs Mediterranean Film Studios Ltd. (mhix
appellata)

% App. Inf. 3.11.1956 fil-kawza fl-ismijiet Xuereb vs Livick (Kollez. Vol: XL.i.63)

accéessi x-xoghol konsenjat u mqieghed fuq il-post, wasal
gall-fehma li kien hemm tassew xi xoghol mhux tajjeb, u
dan kemm fil-materjal innifsu li kien konsenjat jew fil-mod
kif tgieghed ix-xoghol. Huwa ikkwantifika dan in-nuqgas
fis.somma ta’ erbat elef u hames mitt lira Maltin (Lm
4,500)*, liema somma tonqos (ghalkemm ma semmiex
b’kemm) jekk kemme-il darba GL taghzel |i taghmel it-
tiswijiet jew aggustamenti minnu identifikati;

I1li I-Qorti ma jidhrilhiex li GL tista’ tistkenn wara I-fatt* i I-
ngieg inhadem barra minn Malta u ngieb hawn maqtugh u
lest. B’dan il-mod (ukoll kieku dan kien minnu) ma
jithnaggas xejn mir-responsabbilta’ i hija kellha i
tikkonsenja lil Taormina hgieg tajjeb u bla tixlif. Langas
ma jnaggas mir-responsabbilta’ taghha li twahhlu tajjeb u
bla ma jwegga’ I-ghajn. In-nuqqasijiet tas-sub-appaltaturi
taghha trid terfaghhom hi u mhux il-kommittent;

[lli, madankollu, lil hinn minn hekk, il-Qorti hija tal-fehma li
ma jistax jinghad li x-xoghol hazin huwa I-parti sostanzjali
tax-xoghol kollu mwettag minn GL f'dan I-appalt. Mill-mija
u hamsin (150) hgiega ta’ kejl ta’ tliet metri kwadri (3m?)
kull wahda li ksew il-fac¢ati tal-binja, hamsa biss minnhom
instab li kellhom tixlif “kbir” li jitlob il-bdil taghhom u
ghoxrin (20) ohra li t-tixlif fihom hu zghir u ma jehtigux
jinbidlu®*. Instab ukoll li zewg hgigiet huma tajbin izda
mhux “fl-istess pjan vertikali” li bla tbatija jistghu jitgieghdu
sewwa mill-gdid. Meta wiehed igabbel dawn in-
nuqqgasijiet — li |-perit tekniku deherlu li kellu jikkwantifika
kif fug inghad — mal-prezz kollu tal-appalt moghti, ma
jidhirx li jista’ jinghad li GL nagset li twettaq I-appalt b’mod
sostanzjali tali li jaghti jedd lil Taormina li ma thallas xejn
mill-bilan¢ minnha dovut jew li titlob ir-radd lura ta’ dak li
hallset;

llli ghal dak li jirrigwarda d-dewmien, jidher li Taormina
specifikat li dan sehh l|-aktar ghaliex il-bieb ewlieni — I-
ahhar bi¢¢a xoghol imwettga fl-appalt moghti lil GL — dam
ma twahhal. GL tghid li dan gara ghaliex il-madum ma

% |j jgibu €10,482.18 fi flus tal-lum
“0 Xhieda ta’ Edwin Fiott 12.7.2007, fpag. 179 tal-process
> Rapport tal-perit tekniku, fpag. 62 tal-process

kienx ghadu tgieghed u |-bieb ma sata’ gatt jitgieghed fil-
post jekk mhux wara t-tgeghid tal-madum, liema xoghol
kien appaltat lil hsddiehor. F’dan ir-rigward, GL tghid ukoll
li, mgar kieku kien diga’ tgieghed il-madum tal-art, il-bieb
xorta wahda kienx jista' jithaddem ghaliex sal-1995 il-
provvista tad-dawl ma kenitx ghadha ddahhlet fil-post;

i filwaqt Ii I-Qorti ssib li GL ghandha ragun dwar id-
dewmien fit-tgeghid tal-madum, ma jidhirx |i hija tista’
tiggustifika t-twahhil tal-bieb ukoll minhabba |-provvista tal-
elettriku. Dan il-fattur jidher li ghandu aktar rilevanza dwar
il-kwestjoni tad-danni reklamati minn Taormina, milli milli
bhala element li xekkel lil GL milli ttemm I-appalt moghti
lilha;

[lli, madankollu, wara li nghad dan kollu, I-Qorti ma ssibx li
tressqu quddiemha provi tajbin bizzejjed biex juru li GL
nagset milli twettag l-appalt minhabba dewmien, ukoll
kieku wiehed kellu jogghod ghall-weghda li x-xoghol ikun
konsenjat fi Zzmien ta’ mhux aktar minn tmien (8) gimghat
mill-konferma tal-ordni. Dan qieghed jinghad ghaliex
Taormina naqgset milli turi meta tassew temmet thallas il
GL id-depozitu bazi li, mal-hlas tieghu, kien miftiehem i
kellu jkun konfermat il-kuntratt; nagset ukoll milli turi meta
ntemm ix-xoghol; u, fug kollox, nagset li turi ghaliex,
minkejja l|-allegazzjoni tad-dewmien, il-post sata’ u beda
jintuza xorta wahda bhala stabiliment kummercjali qabel
ma ntbaghat il-protest qudizzjarju lil GL (f'Settembru tal-
1994);

lIli ghalhekk, wara li gieset dan kollu, il-Qorti gieghda tasal
ghall-fehma |i GL wettget l-appalt moghti lilha minn
Taormina, izda dak it-twettiq fih xi nuggasijiet li jwasslu
biex isir tnaqqis fil-prezz mitlub minn GL. Ghalhekk, |-
ewwel tliet eccezzjonijiet ta’ Taormina m’humiex tajbin u
m’humiex sejrin jintlaqghu;

llli issa I-Qorti sejra tqis it-talbiet rikonvenzjonali ta’
Taormina flimkien mal-e¢¢ezzjonijiet I-ohrajn taghha.
Ghalkemm GL nagset li tressaq Nota tal-E¢cezzjonijiet
formali ghall-imsemmija Kontro-Talba, I-Qorti m’hijiex tqis

li GL gieghda tammetti t-talbiet, izda li gieghda thalli fil-
gudizzju tal-Qorti biex taqgta’ I-kaz;

lIli Taormina tqis li hija garrbet danni minhabba I-imgiba ta’
GL f'dan l-appalt. Dawn id-danni jidher li tippretendihom
f'dak li sejhitlu telf ta’ dhul minn kirjiet ladarba I-post ma
kienx ghadu lest biex jintuza saz-zmien mahsub u mghax
imhallas;

[lli Taormina ressget provi u xhieda ex parte dwar dan it-
telf. Dan it-telf tikkwantifikah fis-somma ta’ hamsa u
ghoxrin elf u tmien mitt lira maltin (Lm 25,800)* Ii
tikkonsisti f'telf ta’ kerjiet u fimghax addizzjonali fuq il-
facilita’ bankarja®®. Ix-xhieda turi li r-rapport inbena
esklussivament fuq dak li d-diretturi ta’ Taormina gharrfu
lill-awditur taghhom**. Minn dak it-taghrif jissemma li
Taormina kellha fmohhha li tiftah I-istabiliment fil-bidu tal-
1994, filwaqt li tghid li t-tgeghid tax-xoghol appaltat
intemm f'Jannar tal-1995;

i mill-provi kollha i jinsabu fl-atti, johrog c¢ar li jekk
wiehed kellu jogghod mal-weghda ta’ GL i §gib ix-xoghol
fi Zzmien massimu ta’ tmien (8) gimghat minn mindu I-
appalt ikun konfermat, kien evidenti li ladarba Taormina
wettget l-ewwel harti mill-hlas tad-depozitu fnofs
Novembru tal-1993, ma kien gatt possibbli [i hija
tippretendi li tiftan [-istabiliment fJannar ta’ wara.
Minbarra dan, hija tghid Ii I-istabiliment ma kellux
jithaddem minnha, imma minn kumpannija li lilha kriet I-
istess stabiliment. Hareg li I-imsemmija kumpannija —
Day-to-Day Limited — kienet kumpannija “mizmuma” minn
Taormina u maghmula mill-istess diretturi. Kif sewwa
jirrileva |-gharef difensur ta’ GL fit-trattazzjoni tieghu,
Taormina ma wriet |-ebda kuntratt ta’ ftehim tal-kirja i
suppost ghamlet dwar il-post mal-imsemmija kumpannija
taghha stess jew kif tassew kienu I-kundizzjonijiet tal-
imsemmi ftehim. Ir-rapport tal-awditur ex parte, li fih
mehmuza d-dokumenti, ma jghoddx fih kopja ta’ I-ftehim
tal-kirja. Minbarra dan, Taormina naqgset ghal kollox li

2 |j jgibu €60,118.80 fi flus tal-lum
“3 Ara Dok “GF1”, fpagg. 106 — 7 tal-process
“4 Xhieda ta’ Godwin Falzon 19.10.2006, fpagg. 135 — 6 tal-process

tfisser kif, ladarba sa Marzu tal-1995 ma kienx ghad
hemm fil-post provvista regolari ta’ elettriku, il-post sata’
jithaddem bhala stabiliment kummercjali bil-kerrej taghha
nieges minn dan is-servizz essenzjali;

[lli I-Qorti ssib li dawn il-fatturi kollha huma c¢irkostanzi lil
hinn minn xi haga li tista’ twiegeb ghalihom GL, ukoll jekk
min-naha taghha kien hemm xi nuqqgasijiet fit-twettiq tal-
appalt. Ghalkemm il-Qorti taghraf li jista’ jkun il-fatt li I-
pjanijiet ta’ Taormina biex tiftah l-istabiliment ma marrux
kif mahsub, fil-fehma taghha dan ma ghandhiex twiegeb
ghalih GL, ghaliex ma hemmx ir-rabta kawzali bejn ghamil
GL u I-bdil tal-pjanijiet;

lIli minhabba f'hekk, il-Qorti ssib li ma tistax tilqa’ t-talbiet
rikonvenzjonali ta’ Taormina u lanqas il-hames ec¢c¢ezzjoni
taghha gall-azzjoni attrici;

llli dwar it-talba attri¢i fil-mertu jidher li ma hemm |-ebda
kontestazzjoni sostanzjali. L-gharef difensur ta’ Taormina
issottometta |i bhala bilan¢ pretiz, dan mhux kontestat.
Huwa kontestat li dak il-bilané huwa dovut, minhabba li x-
xoghol ma sarx sewwa. Taormina zzid tghid (fir-raba’
eccezzjoni taghha) li kulma kellha thallas hallsitu. Minn
dak kollu li din il-Qorti diga’ ikkunsidrat aktar il fuq, jidher li
Taormina ghandha bi¢¢a mir-ragun. Dan ghaliex, filwaqt i
m’huwiex minnu u sewwa li tghid li hija hallset dak kollu li
kellha thallas, hareg li bin-nuggasijiet fxi xoghol moghti
minn GL, il-bilan¢ li Taormina trid thallas m’huwiex dak
mitlub fi¢-Citazzjoni;

[l I-Qorti tqis ukoll li, ladarba Taormina bieghet il-post fil-
mori tal-kawza, ma jidhirx prattiku li GL taghzel li taghmel
ix-xoghol rimedjali meta wiehed igis ukoll minn liema
grajja ghadda I-post fil-frattemp u x’tista’ tkun I-ghazla tas-
sidien attwali li |-post xtrawh kif inhu u nqdew bih ghal
zmien rilevanti b’dak li ghandu. Ghalhekk, il-Qorti sejra
taghmel taghha t-tnaqqgis adottat mill-perit minnha mahtur
kemm dwar xoghol li ried jinbidel u xoghol li ried jitranga u
tghoddhom kollha fis-somma minnu kwantifikata bhala
tnaqgis mill-ammont mitlub fl-Att ta¢-Citazzjoni;

lli ghalhekk filwaqt li tilga’ fbi¢ca r-raba’ eécezzjoni fil-
mertu ta’ Taormina, tilga’ bi tnaqqis |-ewwel talba attri¢i ta’
GL u tqis li dan ikun rifless ukoll fil-kap tal-ispejjez;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tichad it-talbiet rikonvenzjonali tal-kumpannija
Taormina Holdings Limited, billi ma jirrizultawx misthoqga
fil-fatt u fid-dritt;

Tilga’ limitatament it-talba attrici billi tikkundanna lill-
kumpannija mharrka thallas lill-kumpannija attrici s-
somma ta’ wiehed u erbghin elf sitt mija u hmistax-il ewro
(€ 41,615), rapprezentanti I-bilan¢ ta’ prezz ghal xoghol
moghti lilha f'appalt, wara li thaggset somma biex taghmel
tajjeb ghal xoghol li ma kienx maghmul sewwa, flimkien
mal-imghax legali fug I-imsemmija somma b’sehh mill-20
ta’ Ottubru, 1995, sal-jum tal-hlas effettiv;

Tilga’ limitatament ir-raba’ ec¢cezzjoni tal-kumpannija
mharrka, izda tichad I|-e¢cezzjonijiet I-ohrajn billi
m’humiex misthoqgqga fil-fatt u fid-dritt;

Tordna li I-kumpannija attrici terfa’ sehem minn hamsa
(*/s) tal-ispejjez kolha tal-azzjoni ewlenija u I-
kumpannija mharrka terfa’ I-bgija (‘/s); filwagqt li I-ispejjez
tal-kontro-talba jibqghu minghajr taxxa bejn il-partijiet.

< Sentenza Finali >

